«Дьоһуннааҕы кэпсэтии»: I-IV кылаас үөрэнээччилэригэр аналлаах
Дьарык тиэмэтэ: «Алтынньы 24 күнэ. Спецназ күнэ»
Ыытыллар кэмэ: Алтынньы 23 күнэ, 2023 сыл.
Сыала-соруга: 
· Байыаннай үлэ суолтатын, соруктарын сырдатыы;

· Аҕа дойдуну көмүскүүр дьоҥҥо ытыктабыллаах сыһыаны иитии;

· Дойдунаат санааны иҥэрии.

Үөрэтэр сыаннаһа. Ытык өйдөбүл: Төрөөбүт дойдуга таптал. Аҕа дойдуну көмүскээһин.

Ыытыллар бириэмэтэ: 30 мүнүүтэ.
Дьарык хаамыыта: Кэпсэтии, мультимедийнэй матырыйаалларга олоҕуран бииргэ үлэлээһин.
Дьарык тутулун сценарийа

I чааһа. БИЛСИҺИИ
Ханнык тиэмэҕэ кэпсэтии барарын билсиһии.

(10 мүн.)

(Слайд көстөр)
«Алтынньы 24 күнэ. Спецназ күнэ»
УЧУУТАЛ: Биһиги бу сиргэ холкутук, этэҥҥэ олорорбут туһугар элбэх киһи кыһаллан үлэлиир. Сирбитин-уоппутун харыстыыр, дойубутун көмүскүүр анал идэлээх дьон бааллар. Эһиги санааҕытыгар, ол кимнээхтэрий? 
(Оҕолор эппиэттииллэр.)

УЧУУТАЛ:  Оннук! Байыаннайдар, баһаарынайдар, полициялар уо.д.а. Онтон бүгүн биһиги спецназтар туһунан кэпсэтиэхпит, кинилэр үлэлэрин билсиэхпит. Спецназ – дойду көмүскэллээх буоларыгар туһуламмыт хайысха. Спецназ байыаһа, биллэн туран, дойду сокуонун эндэппэккэ билиэхтээх. Эт-хаан өттүнэн бэйэтин кыанар буолуохтаах. Оҕолоор, спецназка үлэлиир хайдах буолуой дии саныыгытый?
(Оҕолор эппиэттииллэр) 
СҮРҮН ЧААҺА
(3 мүн.)
УЧУУТАЛ: Оннук! Бастатан туран, сэрэхтээх уонна кутталлаах. Спецназтар анал бэлэмнэниини ааһаллар. Уһуннук үөрэнэллэр, күн аайы спордунан дьарыктаналлар. Кинилэр уопсастыба олоҕо көмүскэллээх буоларын хааччыйаллар, ураты харыстанар объектары, дьону харабыллыыллар, террористары тутар, утарылаһар үлэни ыыталлар. 

УЧУУТАЛ:  Алтынньы 24 күнэ Россия Сэбилэниилээх Күүһүн анал дьайыытыгар (спецназ) сылдьар байыаннай үлэһиттэр күннэрэ. Бу күн 2006 сыл ыам ыйын 31 күнүгэр Арассыыйа Президенэ В.В. Путин укааһынан олохтоммута.

Спецназтар краповай бэриэт кэтэллэр. Ону ылар туһугар олус уустук тургутугу ааһаллар. Бастыҥтан бастыҥнар эрэ туораан, тулуһан хаалаллар. Спецназтар бэриэти хаҥас диэки муннуктаан кэтэллэр. Кинилэри онон тута билиэххэ сөп. Бэриэттэрэ биирдэ бэриллэр. Өҥө барда, эргэрдэ диэн уларыппаттар. 

Билигин спецназ байыаһын кытта интервью видеотын көрүөххэйиҥ.
(Оҕолор видео көрөллөр.)
(2 мүн. 29 сөк.)

III чааһа. ТҮМҮК
(14 мүн.)
УЧУУТАЛ:  Бу видеону көрөн баран эһиэхэ туох санаа үөскээтэй? 
(Оҕолор эппиэттииллэр)
УЧУУТАЛ: (Учуутал оҕолорго «Кылаас рекорда» диэн бэлэм шаблон макетын көрдөрөр). Бэйэбитин эт-хаан өттүнэн эрчийэр, кылааспыт рекордун олохтуур сыаллаах бэриллибит сорудахтары толоруоххайыҥ.
(Бэриллибит сорудахтары толороллор,

түмүгүн «Кылаас рекорда» таблицаҕа суруйаллар).
